
 Lansio Prosiect Cymunedol a Thwristiaeth yng Ngheredigion Wledig
Ar ddydd Sadwrn 30 Medi, bydd Canolfan Waunifor yn cael diwrnod lansio swyddogol, ac mae gwahoddiad i’r cyhoedd o Fôn i Fynwy ddod i alw mewn ar y diwrnod.  Dethlir cwblhau’r 3 adeilad newydd, a ariannwyd yn rhannol gan Amcan 1.

Dywedodd y Cynghorydd Keith Evans, ‘Gyda chymorth Amcan 1 a Nawdd Adfywio Lleol gan Gyngor Sir Ceredigion, yn ogystal â llawer o waith gwirfoddol, mae Waunifor wedi gallu cwblhau i adeiladu lle digwyddiadau amlbwrpas ynghyd â chyfleuster arlwyo ansawdd uchel a stiwdio grefftau ddeniadol i wella’r cyfleusterau presennol.  Mae hyn o fantais i’r gymuned fel cyfleuster gwych ac mae’n atyniad twristaidd ardderchog hefyd.’

Dywedodd Diane Cook o Waunifor,

‘Estynnwn wahoddiad gwresog i bobl a’u teuluoedd a’u ffrindiau alw i mewn a chael golwg o gwmpas y lle.  Bydd yna deithiau tywys o’r adeiladau a’r tir, lluniaeth rhad ac am ddim, gemau i blant, consuriwr a pheintio wynebau, yn ogystal ag arlunwyr lleol yn arddangos eu gwaith a cherddorion byw hwnt ac yma’r lle.  Bydd yn ddiwrnod hwyliog.’
Safle pum erw hanesyddol yw Waunifor a oedd yn rhan o ystâd fawr ar un tro, ger Maesycrugiau yn Nyffryn Teifi.  Yn ddiweddarach, cafodd ei droi’n ganolfan wyliau ac, ym 1999, fe’i prynwyd gan y Template Foundation, sy’n elusen gofrestredig.  Parhaodd yr elusen gyda’r busnes gwyliau ond gyda phwyslais ychwanegol ar wyliau addysg a gweithgareddau.  Nod y prosiect yw datblygu Waunifor yn gyfleuster aml weithgarwch ac addysgol i’w defnyddio’n lleol, yn genedlaethol ac yn rhyngwladol.  Mae’r prosiect yn ceisio cynnig gwyliau diddordeb arbennig ac arbenigol a gweithdai preswyl, gan ddatblygu cysylltiadau agos â’r gymuned leol a grwpiau cymunedol ar yr un pryd, ac mae’n anelu at gynnal llawer o ddigwyddiadau i bobl yn yr ardal leol.
Mae Waunifor yn ceisio cynnig cyrsiau rheoli ac arwain ar gyfer y farchnad gorfforaethol hefyd.  Mae’r ganolfan bellach yn cynnig sawl digwyddiad a digwyddiadau amrywiol, fel gwyliau creadigedd gyda chyrsiau crochenwaith a chrefftau, cyngherddau cerddorol, gweithdai dylunio, gweithgareddau awyr agored, magu hyder a meithrin timau, rheoli straen a chyrsiau cynaliadwyedd.  Mae’r datblygiad yn cynnwys stiwdio newydd a fydd yn galluogi mwy o weithgareddau celf a chrefft.  I gael mwy o wybodaeth, ffoniwch Waunifor ar 01559 395437 neu anfonwch e-bost atynt yn info@waunifor.com.

Nodiadau i’r Golygyddion 

Costiodd y prosiect a adwaenir yn swyddogol fel ‘Canolfan Gwyliau Addysgol a Chreadigedd Waunifor’ gyfanswm o £334,273 y mae £97,110 ohono yn nawdd o Ewrop.  Cafodd nawdd y prosiect arian cyfatebol gan Gronfa Adfywio Leol Cyngor Sir Ceredigion a’r Template Foundation

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

